1 нче кушымта.

Конкурста җиңеп чыккан әкиятләр.
1. Смирнова Мария. “ Тәмлетамак ”.
         Бер шәһәрдә, шәһәрдә генә түгел, бер республикада, республика гына түгел, бер Федерациядә Алёнушка исемле бер кыз яшәгән.Аңа исеме белән беркем дә эндәшмәгән. Ни өчен? Чөнки ул баллы ашарга яраткан. Һәм исемен дә “ Тәмлетамак ” дип кушканнар. Һәр җирдә дә ул кәнфитләр турында гына уйлаган.Аның яхшы укымаганы гаҗәп түгел. “ Тәмлетамак ” рус теленнән башка бер тел дә белмәгән. “ Нигә татар телен дә өйрәнмисең? ” дигән сорауга ул  “ Кәнфитләрнең исемнәре татарча түгел бит. Нигә кирәк ул? ” – дип җавап биргән ул.

           Беркөнне Алёна кибеткә кәнфитләр алырга киткән. Аның юлы бер борынгы парк аша үткән. Бу паркта гел могҗизалар булып торган: я иске велосипед яңага әверелгән, я кызлар юлда 100 туңдырма таба торган булганнар. Алёна моңа ышанмаган.

           Менә Алёна, кәнфит ашый – ашый, шул парктан барганда эскәмиягә бер зур кәнфит ятканын күреп шакката. Кулын сузып алырга тели һәм шунда бер матур тавыш ишетә.
- Сәлам, Алёна. Мин Баллы фея. Бу минем кәнфит. Мин сиңа табышмак әйтәм, җавабын тапсаң, кәнфит – синеке.

Һәм фея табышмакны татарча әйтә. Алёна аңламый, ләкин мәктәптә өйрәнгән бер сүз искә төшә:
-  Бал!, - дип кычкыра кыз. Фея көлеп җибәрә.
- Татар телен өйрән. Икенче юлы мин сиңа тагын татарча табышмаклар әйтермен, җавабын белсәң, мин сиңа шоколад замогы бүләк итәрмен, белмәсәң ...  – дип әйтә дә югала.

            Алёнага кәнфит тимәгәч, ул бик нык үпкәли. Феяга ачу итеп татар телен өйрәнергә була. Көн өйрәнә, төн өйрәнә... . Татар теле белән бергә башка предметларны да яхшы укый башлый.

            Бик күп вакыт үтә. Яз җитә. Кызның бик күп дуслары барлыкка килә. Бер матур яз көнендә тагын теге парк буенча йөрергә чыга Алёна. Теге эскәмия янына килсә, Баллы фея шунда тора иде инде.

- Килдеңме? Бик яхшы. Әйдә табышмаклар әйтешәбез.

Фея бик күп матур табышмаклар әйтә. Алёна барсына да матур итеп татарча җаваплар биреп бара.
- Соңгы табышмак: “ Эскәмиядә ята, тиздән синеке була “. Алёна оялып кына эскәмиядә ята торган кәнфиткә карады. 

- Бик дөрес! Кәнфит!

Феяга бу кыз бик ошады һәм ул аңа шоколад замогы бүләк итә.

- Менә күрәсеңме, татар телен өйрәнү бик күп файда китерде сиңа. Синең дусларың да бик күп. Син башка предметларны да яхшы укый башладың. Ә кәнфитләр сиңа гел Татарстанныкы гына: “ Ак чәчәк ”, “ Зур аю ”, “ Татар моңы ”. Акыллы бул һәм татар телен өйрән!

           Шуннан соң Алёна кәнфитләрне генә түгел, татар телен дә бик нык ярата башлый!.

2. Зуева Кристина “ Татар җыры ”. 

            Борынгы заманда яшәгән ди, булган ди бер сәүдәгәр һәм аның бердәнбер яраткан кызы булган. Беркөнне, сәүдәгәр сәяхәткә чыгар алдыннан, үз кызына сорау бирә: 

- Кызым, мин еракка китәм. Әйт әле, сиңа нәрсә алып кайтырга?

- Әтием, минем бер хыялым бар. Миңа дөньядагы иң матур, иң кыйммәтле йөзек кирәк.

- Ярый, мин сиңа ул йөзекне табармын. Синең өчен миңа бернәрсә дә жәл түгел.

- Рәхмәт, әтием.

- Миңа китәргә вакыт.

             Менә сәүдәгәр үзенең ерак сәяхәтенә чыгып китә. Дөнья гизә, бик күп товарлар алар. Кайда гына өйрми, кемнән генә сорамый, кызы сораган йөзекне таба алмый. Кәефләре төшеп, өйгә кайтырга әзерләнгәндә, аңа бер карт очрый.

- Исәнме, карт!

- Исәнме, сәүдәгәр! Кая юл тотасың?

- Менә мин дөньядагы иң матур, иң кыйммәтле йөзекне эзли идем, табалмадым.

- Кайгырма, мин сиңа ярдәм итәрмен! Җир читендәге тугызынчы ханлыкта татар ханы яши. Менә анда бар да инде ул син эзләгән йөзек. 
              Сәүдәгәр картка рәхмәтләр укып, татар халык янына юл тота. Бик озак бара һәм ниһаять, барып җитә. 
- Сәлам бирдем, татар ханы! Синдә миңа кирәкле дөньядагы иң матур, иң кыйммәтле йөзек бар дип әйттеләр.
- Әйе шул, бар.

- Син аны миңа сат әле, зинһар! Минем бердәнбер кызыма бүләк ясыйсы килә.

Аз гына уйлаганнан соң, Хан әйтеп куя.

- Сатып түгел, бүләк итеп бирәм мин сиңа аны. Ләкин минем бер шартым бар. Мин татар җырларын тыңларга яратам. Синең кызың миңа шушы йөзек кебек бик матур бер татар җыры башкарырга тиеш. 

               Ханга рәхмәтләр әйтеп, сәүдәгәр өйгә кайтып китә һәм уйга кала: минем кызым татарча белми бит, ничек җырлар икән ул. Кайгыга төшә, сәүдәгәр. Шулай уйга батып кайтканда аңа тагын теге карт очрый.

- Исәнме, карт!

- Исәнме, сәүдәгәр. Кая юл тотасың?

Сәүдәгәр барысын да сөйләп бирә.

- Мин сиңа тагын ярдәм итәрмен, ди карт. Кызыңны минем янга алып кил, мин аны өч көндә татарча сөйләшергә өйрәтермен.

               Сәүдәгәр бик шатланып үзенең кызын карт янына алып килә һәм калдырып китә. Өч көннән кире әйләнеп кайта.

- Исәнме, әти, - ди кыз саф татарча. Мине бу акыллы карт барысына да өйрәтте. Хәзер без Хан янына бара алабыз.

               Шунда ук юлга кузгалалар. Хан янына барып, кыз бик матур итеп татарча җыр җырлап бирә. Ханга кызның җыры гына түгел, үзе дә бик ошый. Ул аңа кияүгә чыгарга тәкъдим ясый. Матур итеп туй ясыйлар. Бар кеше дә бәхетле була!    
